
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 8-Ի ԹԻՎ 1031-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ կառավարության 2019 օգոստոսի 8-ի թիվ 1031-Ա որոշման (այսուհետ՝  Որոշում) համաձայն ՀՀ Արագածոտնի, Արմավիրի և Սյունիքի մարզերում գտնվող անշարժ գույքերը նախատեսվել է ամրացնել ՀՀ բարձր տեխնոլոգիական արդյունաբերության նախարարությանը: Որոշումն ուժի մեջ մտնելուց հետո նախարարության կողմից տեղում ուսումնասիրվել են նշված տարածքները: 
ՀՀ բարձր տեխնոլոգիական արդյունաբերության նախարարության և «Հայաէրոնավիգացիա» ՓԲԸ հետ իրականացվել են հանձնման֊ընդունման աշխատանքներ, սակայն հաշվի առնելով, որ նշված տարածքների օգտագործումը ՀՀ բարձր տեխնոլոգիական արդյունաբերության նախարարության գործառույթների մասով նպատակահարմար չէ, նշված անշարժ գույքերի նկատմամբ իրավունքների պետական գրանցում չի կատարվել:
Նախագծով նախատեսվում է տարածքներն ամրացնել ՀՀ տարածքային կառավարման նախարարության պետական գույքի կառավարման կոմիտեին: 

Նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում։
